
Rammeløyve til oppføring av brannvassbasseng, med 
dispensasjon - gbnr 322/218 Mjåtveit

Administrativt vedtak: Saknr: 105/22
Tiltakshavar: Alver kommune
Ansvarleg søkjar: Sweco Norge AS
Søknadstype: Søknad om løyve til tiltak med ansvarsrett.

VEDTAK
Det vert gjeve midlertidig dispensasjon frå arealføremål friluftsområde og frå 4-meters 
byggjegrense mot nabo for etablering av brannvassbasseng og trykkaukingsstasjon. 
Vedtaket et heimla i plan- og bygningslova § 19-2.

Det vert gjeve rammeløyve for same tiltak på følgjande vilkår:
1. Tiltaket skal plasserast som vist i situasjonsplan datert 17.11.2021 med heimel i pbl. § 

29-4, jf. SAK § 6-3.
2. Naudsynte samtykkjer frå grunneigarar må føreliggje seinast ved søknad om 

igangsetting, inkludert tilkomst over privat veg.
3. Behov for eventuelle sikringstiltak som følgje av natur- og miljøtilhøve må avklarast og 

utførast ved søknad om igangsetting.
4. Tiltaket skal fjernast når ein permanent løysning for brannsløkking er kome i stand.
5. Arealet skal tilbakeførast til opphavleg tilstand når tiltaket fjernast

Vedtaket er heimla i plan- og bygningslova § 20-1, jf. pbl § 20-3.

SAKSUTGREIING
Tiltak
Saka gjeld etablering av et brannvassbasseng og ventilkammer med trykkaukingsstasjon ved 
Mjåtveit Næringspark. Tiltaket inneberer graving av kabelgrøft for straumforsyning til 
ventilkammeret på ca. 180 meter. I tillegg skal det etablerast ca. 30 meter lang grøft for 
vassleidningar til og frå brannvassbassenget, med to nye vasskummer som monterast på 

eksisterande leidningsanlegg. Det skal og foretast ein mindre planering rundt bassenget og 
ventilkammeret. 

Bakgrunnen for tiltaket er å sikre tilstrekkeleg kapasitet og trykk for sløkkevatn til Mjåtveit 
næringspark. Bassenget vil og forsyne Frekhaug-område med brannvasskapasitet.

Saka omfattar søknad om dispensasjon frå arealføremål «friluftsområde» i reguleringsplan for 
næringsområde Måtveit-Dalstø, planid: 1256 2009 0002, og frå 4 meters byggegrense mot 
nabo jf. pbl. § 29-4 andre ledd. 

Det vert elles vist til søknad motteken 12.12.2021.

Sakshandsamingsfrist
Søknaden var komplett og klar for handsaming den 12.12.2021. Frist for sakshandsaming er 12 
veker frå denne dato. Søknaden har vore på høyring hos Statsforvaltaraen i Vestland i 3 veker 
og 5 dagar. Fristen løyper ikkje i den tiden søknaden ligg til fråsegn hos statlege og regionale 
mynde jf. SAK10 § 7-4 bokstav a. 

Planstatus
Eigedommen ligg i regulert område innanfor det som i reguleringsplanen for næringsområde 
Mjåtveit-Dalstø (planid: 12565 2009 0002) er definert som «friluftsområde». 

En del av tiltaket (kabelgrøft) ligg område definert som «næring/forretning/kontor» i 
detaljregulering for næringsområde Mjåtveit-Dalstø (planid: 1256 2012 0001).

Dispensasjon
Tiltaket krev dispensasjon frå arealføremål friluftsområde og frå 4 meters byggegrense mot 
nabo jf. pbl. § 29-4 andre ledd.

Det er søkt dispensasjon med slik grunngjeving: 

Uttale frå anna styresmakt
Det er henta inn slik uttale frå  Statsforvaltaren i Vestland den 25.01.2022: 

Det er henta inn slik uttale frå Nordhordland og Gulen Interkommunale Brannførebyggjande 
avd. (NGIB) den 21.01.2022: 

Søknaden ble og sendt på fråsegn til landbruksavdelinga, kultur, samt vatn og avløp. Det har 
ikkje kome fråsegn frå disse. 

Nabovarsel
Tiltaket er nabovarsla.

Det ligg føre slik merknader frå eigar av gbnr. 322/245 den 08.12.2021: 

Ansvarleg søkjar har kommentert nabomerknaden i sin søknad:

Plassering
Plassering av tiltaket er vist i situasjonsplan datert 17.11.2021.

Minste avstand til nabogrense er vist til å vere ca. 2m. 

Det er ikkje innhenta samtykkje frå eigar av gbnr 322/245. Tiltakshavar søkjer dispensasjon frå 
avstandskravet i pbl. § 29-4. 

Avstand frå trykkammer til offentleg veg er opplyst å vere 53 meter. Avstand frå 
vassleidningane og vasskummane til vegkant er nærmare 50 meter. Kommunen vurderer at 
det ikkje krev særskilt løyve jf. veglova § 32.

Brannvassbassenget er på 200 m² (ca. 130 m² brutto), med diameter på ca. 8 meter og 6 
meter høgde (4 meter vegghøgde) målt frå terreng.
 

         

Ventilkammeret er ca. 33 m² (6 x 5,6 meter), med ca. 3,5 meter møne målt frå terreng. 

Det er søkt om topp golv på kote ca. + 52 og mønehøgde på kote ca. + 58 for 
ventilkammeret. For brannvassbassenget er det søkt om topp golv på kote ca. + 54 og møne 
ca. + 60. 

Vatn og avløp (VA)
Tiltaket skal knytast til offentleg vassverk for å fylle på bassenget og levere sløkkevatn frå 
bassenget til Mjåtveit næringspark og Frekhaug-området.

Tilkomst, avkøyrsle og parkering
Tiltaket medfører ikkje endring i åtkomstforhald.

Søker har presisert at det vil utarbeidast rett til tilkomst over privat eigedom. 

Terrenghandsaming
Teikningar/snitt viser eksisterande og nytt terreng, og plassering i høve terreng.

Flaum, skred og andre natur- og miljøtilhøve
Ansvarleg søker har erklært at tiltaket ikkje skal plasserast i eit område der det er fare for 
flaum, skred eller andre natur- og miljøtilhøve som krev særskilte undersøkingar eller tiltak. 

I følgjeskrivet skriv søkaren:

 

Kommunen legg til grunn at naudsynte undersøkingar og evt. sikringstiltak blir utført ved 
søknad om igangsetting.

Tekniske krav til byggverk
Tiltaket skal prosjekterast og førast opp i samsvar med byggteknisk forskrift (TEK). 

VURDERING
Dispensasjon 
Det er to vilkår som må vere oppfylt for å gje dispensasjon. For det første må dei omsyna som 
ligg bak føresegna det vert dispensert frå ikkje verte vesentleg sett til side. For det andre må 
fordelane ved å gje dispensasjon vere klart større enn ulempene, etter ei samla vurdering.

Ved dispensasjon frå planar skal det leggjast særleg vekt på nasjonale og regionale rammer, 
og det bør ikkje gjevast dispensasjon frå planar når ei direkte råka statleg eller regional 
styresmakt har gjeve negativ uttale til søknaden. 

Ved dispensasjon frå lov og forskrift skal det leggjast særleg vekt på dispensasjonen sine 
konsekvensar for helse, miljø, tryggleik og tilgjenge.

Kommunen kan setje vilkår for dispensasjonen. Vilkåra må liggje innafor ramma av dei omsyn 
lova skal ivareta, og det må vere ein naturleg samanheng mellom dispensasjon og vilkår, til 
dømes slik at vilkår så langt som mogleg kompenserer for ulemper dispensasjonen kan 
medføre.

Arealføremål LNF/friluftsområde
Arealføremålet LNF skal verne om interessa knytt til landbruk, natur og friluftsliv. Ein skal unngå 
uheldig fortetting og omdisponering av areal som anten skal nyttast til landbruksføremål eller 
som kan nyttast og har kvalitetar innan natur og friluftsliv.

Underføremålet friluftsområde har som føremål å «halde oppe sin bruksverdi for ålmenta sine 
friluftsinteresser og si rolle som landskapsverdi» jf. RP for næringsområde Mjåtveit-Dalstø 
(PlanID 1256 2009 0002). 

Omsøkte tiltaket på om lag 160 m² brutto skal byggjast i eit ca. 38 daa stort LNF-område, med 
underføremål friluftsliv og naturvern. Tiltaket skal plasserast i områdets nord-austre hjørne, i 
nærleik av næringsområde. Tiltaket har vidare ein midlertidig karakter, da tiltaket skal fjernast, 
og arealet skal førast tilbake til opphavleg stand om 5-10 år, etter at ein varig løysning for 
sløkkjevatn er kome i stand. 

Statsforvaltaren i Vestland har i sin uttale påpeikt at det har blitt gjort store utfyllingar i 
naturvern- og friluftsområde mellom 2011-2015, og at det omsøkte tiltaket ser ut til å i stor grad 
liggje på denne fyllinga. Ansvarleg søkjar har i denne forbindelse vist til vedtak (sak 13/5069) 
frå tidlegare Meland kommune frå same tidsrom, kor det blei godkjent planering og 
grunnarbeid for Mjåtveit næringspark. Godkjente situasjonsplan og terrengprofilar verkar å 
samanfalle nokoleis med dagens arealtilstand. Administrasjonen legg til grunn at fyllinga 
tiltaket plasserast på er lovleg.  

Godkjent situasjonskart, sak 13/5069 Meland kommune

 
På grunn av tiltakets storleik, plassering og midlertidige karakter vurderer administrasjonen at 
omsyna bak føresegna i området ikkje verte vesentleg sett til side. Det er likevel slik at 
fordelane ved å gje dispensasjon må vere klart større enn ulempene, etter ei samla vurdering. 

Tiltaket begrenser områdets landskapsverdi når det står i kontrast til omgivnadane. Det 
motarbeider og friluftsinteressene ved å oppta et areal ålmenta har bruksrett til. Det er videre 
uheldig at tiltaket plasserast i nærleiken av særpreget natur som er forsøkt sikra i 
reguleringsplanen. Statsforvaltaren i Vestland har påpeikt at tiltaket burde i utgangspunktet 
etablerast byggjegrensen i reguleringsplan for næringsområde Mjåtveit-Dalstø. 

Ansvarleg søkjer forklarar at val plasseringa delvis skyldast den korte avstanden til 
hovudvassleidningsnettet, og slik at ein unngår uhensiktsmessig lang strekning med grøft 
mellom tiltaket og leidningsnettet. Det ligg og brannsikkerheitsmessige omsyn bak 
plasseringa, i tillegg til at det sikrar nok areal for tilkomst, drift og vedlikehald av 
brannvassbassenget.

Tiltaket vurderast vidare å ha ein samfunnsnyttig betydning då det bidrar til realisering av 
reguleringsplanen ved at kravet om uttak for brannsløkking i pkt. 1.1.3. blir innfridd, og opnar 
for videre utvikling av næringsområdet. Tiltaket vil og forsyne Frekhaug-området med 
brannvasskapasitet. 

Tiltaket er elles relativt lite i omfang og skal plasserast ytterst i det nordaustlege hjørnet, tett 
opp mot fylkesvegen og eit næringsbygg. Friluftsinteressene slår ikkje like sterkt inn i denne 

enden av området. Plasseringa medfører heller ikkje oppstykking av friluftsområdet. Tiltaket 
skal dessutan fjernast og arealet settast tilbake til opphavleg stand når ein permanent 
løysning kommer i stand. 

Administrasjonen vurderer at fordelane med å gje midlertidig dispensasjon er klart større enn 
ulempene. Dispensasjonen gjevast for ubestemt tid, fram til permanent løysning liggjar føre.  

Avstand frå nabogrense i pbl. § 29-4 andre ledd
Føremålet bak avstandsregelen i § 29-4 er først og fremst meint å ivareta branntekniske 
omsyn, men er og meint å sikre lys, rom og utsikt på naboeigedommar. 

Tiltaket plasserast 2 meter frå nabogrensa, men samstundes 11 meter frå nærmaste 
byggverk. Branntekniske omsyn er difor ivaretatt når det gjeld eksisterande bygningar. Vidare 
utbygging i naturvern- og friluftsområde er lite sannsynleg. Tiltaket er dessutan ikkje 
permanent. 

Omsyna til lys, rom og utsikt gjer seg ikkje like sterkt gjeldande av same grunn som nemnt i 
førre avsnitt, men og fordi tiltaket er i nærleiken av næringsverksemd, og ikkje bustader.  

Administrasjonen vurderer at omsyna bak § 29-4 andre ledd ikkje verte vesentleg sett til side 
og at fordelane med å gje dispensasjon er klart større enn ulempene.

Plassering
Tiltaket vert godkjent plassert slik det går fram av søknaden. 

Privatrettslege tilhøve
Løyve etter plan og bygningslova innberar ikkje avgjersle av privatrettslege forhald.

Naudsynte samtykkjer frå grunneigarar må føreligge når det søkjast om igangsetting.

Tiltaksklasse
Kommunen legg søkjar si vurdering av tiltaksklasse til grunn.

Vurdering etter naturmangfaldslova
Kommunen har mellom anna sjekka det aktuelle arealet i www.naturbase.no og 
www.artsdatabanken.no og nytta rettleiing frå Statsforvaltaren. Kommunen kan ikkje sjå at 
tiltaket vil kome i konflikt med naturmangfaldslova. 

Regelverk
 Tiltak etter plan- og bygningslova § 20-1 er søknadspliktig etter § 20-2. Dette tiltaket set 

krav om ansvarleg søkjar, jf. pbl § 20-3. 
 Dispensasjon er søknadspliktig etter pbl § 19-1.
 Kommunen sine fristar for handsaming av søknad etter pbl følgjer av pbl § 21-7. 
 Søknad om tiltak etter plan- og bygningslova skal nabovarslast i samsvar med pbl § 

21-3.
 Alle eigedomar må ha lovleg tilgang til vatn og avlaup etter pbl §§ 27-1 og 27-2. 
 Alle eigedomar må ha sikra tilkomst til offentleg veg etter pbl § 27-4. 
 Tiltak etter pbl skal utformast i samsvar med pbl §§ 29-2, jf. 29-1. 
 Tiltak etter pbl skal oppførast i samsvar med byggteknisk forskrift (TEK),  jf. pbl § 29-5, 

med mindre det er gitt fritak etter søknad, med grunnlag i pbl § 31-2.
 Tiltaket krev avfallsplan etter TEK § 9-6.

http://www.naturbase.no/
http://www.artsdatabanken.no/

 Tiltaket krev skildring av miljøsanering etter TEK § 9-7.
 Kommunen kan gi dispensasjon viss vilkåra i pbl § 19-2 andre ledd er oppfylt, men bør 

ikkje gi dispensasjon viss ei direkte råka statleg eller regional styresmakt har gjeve 
negativ uttale til søknaden.

 Det kan setjast vilkår for ein dispensasjon, jf. pbl § 19-2 andre ledd, jf. Ot.prp. nr. 56 
(1984-85) s 102.

 Kommunen skal ikkje ta stilling til privatrettslege tilhøve ved handsaming av 
byggesøknaden, jf. pbl § 21-6. 

 Ved handsaming av søknaden skal kommun vurdere søknaden  opp mot prinsippa i 
§§ 8 – 12 i naturmangfaldslova.

Mynde
Saka er handsama og avgjort administrativt i medhald av delegert mynde, jf. kommunelova 
§ 5-3, 3.ledd og gjeldande delegeringsreglement.

Klage
Vedtaket er eit enkeltvedtak etter reglane i lov om offentleg forvaltning (fvl). Vedtaket kan 
klagast på til kommunen, jf. fvl. §§ 28-36. Klagefristen er 3 veker frå melding om vedtak er 
motteke. Det er nok at klagen er postlagt innan fristen går ut. Klagen skal sendast skriftleg til 
kommunen. I klagen skal det gå fram kva det vert klaga på i vedtaket, og kva endringar ein 
ønskjer. Klagen skal grunngjevast. Føretak som har fått avslag på søknad om ansvarsrett har 
særskilt rett til å klage over dette vedtaket. 

Før det kan reisast søksmål om vedtaket er gyldig eller krav om erstatning, må høve til å klage 
på vedtaket vere nytta fullt ut, jf. fvl. § 27b. 

Ansvar
Tiltakshavar er ansvarleg for at byggverket vert oppført i tråd med føresegner gjeve i eller i 
medhald av plan- og bygningslova, jf. pbl. § 23-1, 2. ledd. Om søknaden er i strid med 
offentlege føresegner gjeld føresegnene før løyvet. Vedtak etter plan- og bygningslova 
inneber ikkje avgjerd i privatrettslege tilhøve, jf. pbl. § 21-6.

Kopi av dette vedtaket, samt andre saksdokument, skal alltid vere tilgjengeleg på 
byggeplassen.

Bortfall av løyve
Om byggearbeidet ikkje er sett i gang innan 3 år etter at dette løyvet er gitt, eller vert innstilt i 
lengre tid enn 2 år, fell løyvet bort, jf. pbl. § 21-9. Dette gjeld også dispensasjonsløyvet.

Avfall
Alt avfall som tiltaket fører med seg skal leverast til mottak godkjent av 
forureiningsstyresmakta. 

Mellombels bruksløyve/Ferdigattest
Tiltaket skal avsluttast med ferdigattest, jf. pbl. § 21-10 og SAK § 8-1. Ingen delar av 
byggverket må takast i bruk før ferdigattest eller mellombels bruksløyve ligg føre.

Ved all vidare kontakt i denne saka, referer til saknr.: 21/9679

Med vennleg helsing
Alver kommune

Are Frøysland Grande Josep Gayrbekov
Avdelingsleiar Rådgjevar

Dette dokumentet er elektronisk godkjent og har difor ingen signatur.

Vedlegg:
Uttale - gbnr 322/218 Mjåtveit - brannvatnbasseng m m - dispensasjon 
Uttale - gbnr 322/218 Mjåtveit 
Søknad om rammetillatelse for etablering av brannvannbasseng med tilhørende trykkøkningsstajon - 
gbnr 322/218 Mjåtveit 
3 Søknad om dispensasjon 
7 Nabomerknader_Svar på nabovarsel 
9 Situasjonsplan_VA202 
10 Tegning Ny Plan_Vedlegg 3 - Tegningsliste og tegninger samlet 
11 Tegning Nytt Snitt_VA212 
12 Tegning Nytt Snitt_VA203 
13 Følgeskriv til byggesøknad 
Løyve sak 13/5069 
Terrengprofiler sak 13/5069 

Mottakarar:
Alver kommune Postboks 4 5906 FREKHAUG
Sweco Norge AS Postboks 80   

Skøyen
0212 OSLO


